
1 Bakgrunn 
Prosjektet Villrein og samfunn (VISA) konkluderte m.a. med at det skal utarbeidast 
fylkesdelplanar for dei nasjonale villreinområda. Miljøverndepartementet har følgd 
opp dette gjennom brev dagsett 12.04.07, der det m.a. står: 
”Fjellområdene skal forvaltes som landskap der kultur- og naturressursene, 
næringsmessig utnytting og friluftsliv sikres og gjensidig utfyller hverandre.” 
 
Vidare heiter det i brevet: 
”Miljøverndepartementet ber med dette om at fylkeskommunene utarbeider 
fylkesdelplaner for en helhetlig forvaltning av fjellområdet som er spesielt viktige for 
villreinens framtid i Norge. … Planene skal fastsette en langsiktig arealforvaltning 
som balanserer bruk og vern for de aktuelle fjellområdene med influensområder. De 
vil være retningsgivende for kommunale planlegging og gi føringar for statlig og 
fylkeskommunale sektorplanlegging. Planene vil være et ledd i oppfølginga av 
regjeringens samlede politikk for fjellområdene.” 
 
MD viser i sitt brev også til følgjande: 
”Det er eit nasjonalt mål at et representativt utval av norsk natur skal vernes for 
kommende generasjoner. Verneområdene representerer naturkvaliteter som vi har 
en forpliktelse til å ta vare på for ettertiden. Regjeringa ønsker også at nasjonalparker 
og landskapsvernområder skal utvikles som en rtessurs for lokal verdiskaping. Vi må 
imidlertid passe på at bruken av verneområdene ikkje forringer verneverdiene. 
Verneforskriftr gir rammer for aktiviteter i verneområdene. … Slikt vern dekker bare 
deler av villreinens leveområde og må utfylles av planer etter plan- og 
bygningsloven.” 
 
MD skriv også om eit vidare perspektiv: ”Regjeringen ønsker å medvirke til en satsing 
for å videreutvikle samarbeidet mellom lokalt og regionalt næringslov, forvaltning og 
kunnskapsinstitusjoner med sikte på økt innovasjon basert på lokale fortrinn i 
fjellområdene, bl.a. grønt reiseliv.” 
 



MD tek også inn kulturminne og kulturmiljø som ei interesse som skal ha fokus i 
planarbeidet. 
 
MD har lagt til grunn at fylkeskommunane i det berørte området skal sørgje for ein 
fagleg forsvarleg prosess, og etablere eit felles sekretariat for utarbeiding av 
fylkesdelplanen. 
 
MD har vidare lagt til grunn at representantar for politisk leiing i dei berørte 
kommunane skal ha plass i ei styringsgruppe for planarbeidet. 
 

2 Forholdet til plan- og bygningslova 
Ny planlov vart vedteke 27.06.08, og vart gjeldande frå 01.07.10.  

2.1 Føresegner om regional plan 
I den nye planlova er omgrepet ”fylkesdelplan” bytta ut med ”regional plan” og 
definert i § 8-1: 

” Regional planmyndighet skal utarbeide regionale planer for de spørsmål som er 
fastsatt i den regionale planstrategien.  

       Kongen kan gi pålegg om å utarbeide regional plan for bestemte virksomhetsfelt, 
tema eller geografiske områder og gjennom forskrift fastsette nærmere 
bestemmelser om innhold, organisering og om planen skal godkjennes av Kongen.  

       Til regional plan skal det utarbeides et handlingsprogram for gjennomføring av 
planen.  

       Handlingsprogrammet skal vedtas av regional planmyndighet og rulleres årlig.”  
 
Føresegnene i 2. ledd i § 8-1 er oppfylt gjennom MD sitt brev, og det ligg såleis føre 
ein heimel for å sett i gang planarbeidet. 
 
§ 8-2 handlar om verknaden av ein regional plan og slår fast at denne skal leggast til 
grunn ”for regionale organers virksomhet og for kommunal og statlig planlegging og 
virksomhet i regionen.” 
 
§ 8-3 seier at det skal vera samarbeid og medverknad, at planen skal på høyring og 
at det skal utarbeidast eit planprogram. 
 
§ 8-4 gjev at planen skal vedtakast av regional planmyndigheit, dersom planen ikkje 
blir brakt inn for departementet.  
 
§ 8-5 heimlar bruk av ”regional planbestemmelse” som vil vera rettsleg bindande for 
planlegging og arealbruk i planområdet. 
 

2.2 Føresegner om regionalt planprogram 
Krav om planprogram følgjer av planlova, § 4-1: 
”For alle regionale planer og kommuneplaner, og for reguleringsplaner som kan ha 
vesentlige virkninger for miljø og samfunn, skal det som ledd i varsling av 
planoppstart utarbeides et planprogram som grunnlag for planarbeidet.  



Planprogrammet skal gjøre rede for formålet med planarbeidet, planprosessen med 
frister og deltakere, opplegget for medvirkning, spesielt i forhold til grupper som antas 
å bli særlig berørt, hvilke alternativer som vil bli vurdert og behovet for utredninger. 
Forslag til planprogram sendes på høring og legges ut til offentlig ettersyn samtidig 
med varsling av planoppstart. Planprogrammet fastsettes ordinært av 
planmyndigheten.  
Dersom berørte regionale og statlige myndigheter på grunnlag av forslag til 
planprogram vurderer at planen kan komme i konflikt med nasjonale eller viktige 
regionale hensyn, skal dette framgå av uttalelsen til forslaget til planprogram.  
Dersom planen får vesentlige miljøvirkninger i en annen stat, skal planmyndigheten 
sende forslag til program for planarbeidet til berørte myndigheter i denne staten til 
uttalelse.” 
 
Planprogrammet skal følgjeleg ha følgjande innhald: 

1. Føremålet med planarbeidet 
2. Planproses 

i. Frister 
ii. Partar 
iii. Medverknad 

3. Ulike alternativ 
4. Behov for faglege utgreiingar. 

3 Villreinen sitt leveområde 
Eit viktig premiss for den regionale planen er fastsetting av grenser for villreinen sitt 
leveområde. Dette må sjåast i eit langsiktig perspektiv for di villreinen rullerer bruk av 
beiter og andre funksjonsområde, og byggje på kunnskap om beiteområde, 
trekkvegar, kalvingsland og fostringsområde. 
 
Det faglege ansvaret for fastsetting av villreinen sine leveområde er lagt Norsk 
Villreinsenter nord på Hjerkinn.  

4 Fjellregionsamarbeidet 
Frå www.fjellregionsamarbeidet.no har vi henta: ” Fjellregionsamarbeidet er et 
regionalpolitisk samarbeidsnettverk for kommuner, regionråd og fylkeskommuner i 
Sør-Norge, hvor fjellområdene er en viktig del av ressursgrunnlaget og forutsetning 
for næringstilpasning, kultur og livsvilkår. Fjellregionsamarbeidet har utarbeidd eit 
strategidokument for utvikling av fjellregionen. 

5 Prosess for arbeidet med planprogrammet 
På bakgrunn av det som er sagt ovanfor har Oppland fylkeskommune bedt 
Kontaktutvalet for Reinheimen v. nasjonalparkforvaltaren (heretter kalla sekretariatet) 
om å gjennomføre prosessen med planprogram for Regional plan for Ottadalen 
villreinområde. 
 
 
 
 



5.1 Framdrift 
Dato Oppgåve Ansvar 
28.05.10 Oppstartsmøte. Det blir halde eit oppstartsmøte 

for kommunane og andre vesentleg berørte 
partar  

Fylkeskommunen 

Juni 2010 Møte i arbeidsgruppa Sekretariatet 
Juni 2010 Møte med kommunar og lokale partar Sekretariatet 
Juli – august 
2010 

Arbeid med planprogrammet Sekretariatet 

August 2010 Møte i arbeidsgruppa Sekretariatet 
August 2010 Drøfting regionalt planforum Sekretariatet 
September Møte i styringsgruppa Sekretariatet  
September  Vedtak om melding og planprogram Fylkeskommunen 
September – 
oktober 

Høyring på melding og planrogram Sekretariatet 

Desember Godkjenning av planprogram Fylkeskommunen 

5.2 Partar 
 Fylkeskommunar og fylkesmenn 

i 
 Oppland 
 Møre- og Romsdal 
 Sogn- og Fjordane  

 Andre regionale statlege 
styresmakter 

 Statens Vegvesen 
 NVE 
 Mattilsynet 
 Forsvaret 
 Jernbaneverket 
 Sjøfartsverket 

 Kommunane 
 Skjåk 
 Lom 
 Vågå 
 Lesja 
 Dovre 
 Rauma 
 Norddal 
 Stranda 

 Stryn 
 Luster 

 Grunneigarar og rettshavarar i 
dei berørte kommunane 

 Villreinutvalet 
 Villreinsenteret 
 Villreinenmnda 
 Fjellregionensamarbeidet 
 Organisasjonar i dei berørte 

fylka og kommunane: 
 NJFF 
 Noreges Naturvernforbund 
 FNF 
 FRIFO 
 Turistforeiningar  
 Norges Bondelag 
 Norges Bonde- og 

smårbrukarlag 
 Norges Skogeierforbund 
 Norges Handikapforbund  
 Idrettsråda 

5.3 Prosjektstyring 
MD har lagt grunn at politisk leiing i dei berørte kommunane skal vera representert i 
ei styringsgruppe  for planarbeidet, og desse bør bes oppnemnd i samband med 
invitasjon til oppstartsmøte. 
 
Vidare bør det etablerast ei arbeidsgruppe  som kan ha følgjande representasjon: 
Part På tal  
Fylkesmannen i kvart fylke 3 



Fylkeskommunen i kvart fylke 3 
Villreinnemnda 1 
 
Sekretariatet kallar inn og fører referat frå møta.  
 

6 Viktige spørsmål og interesser 
Nedanfor er det gjort ei opplisting av viktige spørsmål og interesser. Ein regional plan 
vil berøre mange samfunnsinteresser og private interesser. Mange av desse 
interessene er regulert gjennom særlov som ein òg må ta omsyn til ved utarbeiding 
av ein lokal plan. 
 
Viktige interesser og spørsmål: 

 Villreinen sitt leveområde og langsiktige overleving 
 Plangrense 
 Områdevern 
 Biologisk mangfald 
 Landbruk 
 Utmarksressursar 
 Areal og utbyggingsområde som ressurs i samfunnsutviklinga 
 Samferdsel og viktig infrastruktur 
 Kulturminnevern og kulturmiljø 
 Landskap 
 Ferdsel og friluftsliv 
 Vassdrag 
 Næringsutvikling i lokal og regional samanheng 
 Lokalsamfunn og identitet 

